
মোৰ বাবে চিঙি অনা

এথোপ সতেজ ফুল

হেঁপাহৰ ৰঙেৰে ৰঙীণ

যদি তুলি লওঁ মলিয়ন ৰুক্ষ দুহাতেৰে

মোৰ দীনতাক কিহেৰে ৰিজাবা?

বিধাতাৰ অকৃত্ৰিম কৰুণাৰ দান

সৃষ্টিৰ তুলিকাত সুন্দৰৰ মূৰ্ত্ত প্ৰকাশ

মুক্তপ্ৰাণ প্ৰকৃতি বৰ্ণাঢ্য উচ্ছাস,

আমি বোকা-পানী এচাটিৰে সঁহাৰি জনালো।

লুইতৰ বতাহত পচা মাছ পাচলিৰ গোন্ধ

ভোকাতুৰ কাউৰীৰ চিলনীৰ সৰৱ ব্যস্ততা;

কিনা-বেচাৰ অট্টৰোলত ডুবি মৰিল

উপাসনা মুখৰিত গীৰ্জাৰ প্ৰশান্ত আবেলি।

সময়ৰ শিলাস্তম্ভত লিখা হৈ ৰ'ব জানো

দেনা-পাওনাৰ এই প্ৰাত্যহিক খুচুৰা হিচাব?

হায়, কোন তৰ্জুত জোখো জুৱাৰী জীৱন!

গৰু খোজৰ পানীত বন্দী

আকাশৰ নিৰ্ভেজাল নীলা,

কৃষ্ণচূড়া, সোনাৰুৰ প্ৰানোচ্ছল হাঁহি।

দুবৰিৰ কোমল সেউজ

ক্ষুধা-তৃষ্ণাৰ স্থূলতাৰে কলঙ্কিত হল;

ফুলনিৰ এনি তেনি

শ্মশানৰ পোৰা-কাঠ, টুকুৰা কাপোৰ;

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

